
‘సాటి కల్పించబడే వారందరికన్నా నేను అత్యంత స్వయం
సమృధ్ధుడను. సహాయకునిగా, సహ్యోగిగా ఎవరినీ కలిగి

ఉండవలసిన అవసరం లేని వాడను. కనుక ఎవరైనా ఏదైనా ఆచరణ
ఆచరించి, అందులో ఇతరులతో నాకు సాటి కల్పించినట్లయితే ,

అతడిని,అతడు సాటి కల్పించిన వాటిని నేను వదిలి వేస్తాను

అబీ హురైరహ్ రజియల్లాహు అన్హు ఉల్లేఖనం, ప్రవక్త సల్లల్లాహు అలైహి వసల్లం ఇలా
పలికారు: “పరమ శుభదాయకుడు, పరమోన్నతుడు అయిన అల్లాహ్ ఇలా తెలిపినాడు ‘సాటి

కల్పించబడే వారందరికన్నా నేను అత్యంత స్వయం సమృధ్ధుడను. సహాయకునిగా, సహ్యోగిగా
ఎవరినీ కలిగి ఉండవలసిన అవసరం లేని వాడను. కనుక ఎవరైనా ఏదైనా ఆచరణ ఆచరించి, అందులో

ఇతరులతో నాకు సాటి కల్పించినట్లయితే , అతడిని,అతడు సాటి కల్పించిన వాటిని నేను
వదిలి వేస్తాను’.

[దృఢమైనది] [దాన్ని ముస్లిం ఉల్లేఖించారు]

ఈ  హదీథులో  ప్రవక్త  సల్లల్లాహు  అలైహి  వసల్లం  ఇలా  తెలిపినారు  –  ‘’అష్-షిర్క్’  కు
(బహుదైవారాధనకు)  సంబంధించి  అల్లాహ్  ఇలా  అంటున్నాడు;  "తన  సహాయకునిగా,  సహ్యోగిగా
ఎవరినైనా  కలిగి  ఉండవలసిన  అవసరం  ఏమాత్రమూ  లేని  వాడు  ఆయన;  ఎందుకంటే  ఏ  విషయానికి
సంబంధించైనా ఆయన అత్యంత స్వయం సమృధ్ధుడు. అందుకని ఎవరైనా విధేయతకు సంబంధించి ఏదైనా
ఆచరణ  అల్లాహ్  కొరకు  ఆచరించి  అందులో  ఇతరులను  కూడా  అల్లాహ్  కు  సాటి  కల్పించినట్లయితే,
అల్లాహ్  దానిని  వదిలి  వేస్తాడు,  స్వీకరించడు,  మరియు  ఆ  ఆచరణను  అంటే  అతడిని,  సాటి
కల్పించిన  వానికే  వదిలివేస్తాడు.  కనుక  విధేయతకు  చెందిన  ఏ  ఆచరణ  అయినా,  అది  కేవలం
సర్వోన్నతుడైన అల్లాహ్ కొరకు మాత్రమే అయి ఉండాలి. ఎందుకంటే పరమ పవిత్రుడైన ఆయన కేవలం
తన కొరకు మాత్రమే ప్రత్యేకించబడిన ఆచరణను తప్ప మరి దేనినీ స్వీకరించడు.

